
BOSTON PREPARÁDU PA KLIMA 

Prepara Boston pa enfrenta dezafiu di klima podi inpulsiona dezenvolvimentu ekuitatívu (justu) 
y kria enpregus; Midjora trânzitu y otus servísu komunitárius; Aumenta asesu pa spásu abertu; Y 
midjora saúdi y seguransa. Liderádu pur City of Boston (Sidádi di Boston) y Green Ribbon (Fita 
Verdi), Boston Preparádu pa Klima ten objetívu di identifika komu ki klima di Boston stá ta bai 
muda, kuzê ki stá ku maior risku y medidas ki podi ser tomádu pa midjora nos komunidádi y 
prospera na futuru. El stá baziádu na konpromísu di Boston pa lida ku akesimentu global, 
reduzindu karbonu y otus emison. Relatóriu Boston Preparádu pa Klima stá disponível na 
(https://www.boston.gov/environment-and-energy/climate- ready-boston) y el foi 
dezenvolvídu ku kontribuison di sientistas famozu; Sidádi, funsionárius rejionais y staduais; 
Servísus di utilidádi públiku, sen fins lukratívu y organizason komunitárius. 

 

Kuzê Ki Nu Stá Ta Enfrenta 

A partir di rejistu di tenpestádis di névi na 2015 djuntu ku inudason más frekuêntis na Morrissey 
Boulevard - efeitus klimátikus stá li y projeson é pá-s aumenta, afetandu pesoas, ekonumia, 
servísus esensiais, kazas y enprezas. Kriansas y adultus más bedju, pesoas ku prublemas di 
saúdi y inkapasitádu, menbrus di komunidádi di rendimentu báxu, pesoas di kor y pesoas ku 
fráku kapasidádi na Ingles podi ser spesialmenti afetádu pa perturbason di klima. Sientistas ta 
konkorda ma ten três perígus prinsipal ki Boston devi stá atentu:  

 

Más kalor: 
Veron más kenti. Ondas di kalor más frekuêntis y más forti ta kria riskus pa saúdi, 
fádjas na fornesimentu di enerjia y otus dezafius. Invernus stá ta bai ser más kenti 
ku friu ki ta provoka jiada y prejuízus ku konjelamentu. (Kaxa di texto: veron di 
Boston podi ser taun kenti komu kel di Washington, D.C na anu 50 y komu kel di 
Birmingham Alabama na anu 80.) 

 

Más Txuva y Keda di Névi: 
Thuva y névi stremu stá ta aumenta y tendênsia ta devi ser di kontinua ta perturba 
trânzítu, straga edifísiu y infrastrutura y ta limita asesu pa enpregu y servísus. 

 
Subída di Nível di Mar: 
Aumentu di nível di mar stá ta kontesi y na rítimu aselerádu. Ku reduson di 
emison asentuádu, efeitu podia ser inferior a setenta sentímetru, ma negósius 
komu é ábitu podi produzi níveis mutu más elevádu até final di sékulu. 

Aumentu di Preparason di Boston pa Klima 
 

Boston Preparádu pa Klima ta defíni sinku pontus-xavi di ason y ta rekomenda stratéjias pa 
prepara Boston pa mudansa. 

 

Konsensu na Projeson Klimátiku: 
Fornesi Boston ku informason y feramentas más resenti  pa dezevolvi pánus y 
polítikas pa stá preparádu pa klima. 

 
Stratéjias Propostu  

 
· Atualiza informason sobri klima tudu sinku anu y traduzí-l pa relatórius y mapas fásil di uza. 

 
Komunidádis Preparádu & Konetádu: 
Envolvi Pesoas di Boston pa identifíka riskus klimátikus y respostas inovadoris. 

 
Stratéjias Propostu  

 
· Trabádja ku organizason pa stimula konsiênsia sobri riskus klimátikus y soluson. 
· Apoiu na treina trabadjadoris na trabádjus ligádu ku rezistênsia. Asegura ma projetus ta 

sigi orientason pa negósius lokais, saláriu mínimu, minorias y negósius/industrias 
promovídus pur mudjeris. 

· Dezenvolvi planus di rezistênsia lokal kontra klima ku menbrus di komunidádi ki ta refleti 
prioridádis di bairu. 

 
Enkostas Protejídu: 
· Trabádja ku organizason pa stimula kosiênsia sobri riskus klimátikus y respostas. 
· Apoiu na treina trabadjadoris pa trabádjus di proteson. Asegura ma projetus ta sigi 
orientason di kontratason pa enprezas lokais, ku salárius dignu, pa minorias y pa mudjeris 
ki ten ses própriu negósiu. 
· Dezenvolvi plánus di resitênsia kontra klima ku menbrus di komunidádi ki ta refleti 
prioridádis di bairu.  
 
Stratéjias Propostu  

 
· Investiga oportunidádis pa invisti na proteson jeneralizádu kontra inudason na distritu y 

lokalmenti y asegura ma dezenvolvimentu ka stá ta bai limita opson di soluson na 
futuru. 

Infrastrutura Resistênti: 
Reforsa sistemas di enerjia, água, transporti, komunikason y reduzi efeitus 
através di projetus. 

 
 

Stratéjias Propostu  
 

· Atualiza padron di planiamentu y projetu pa refleti riskus klimátikus y kordena respostas entri 
infrastruturas. 

· Splora sistemas di mikro-jeradoris di enerjia linpa di bairu ki ta fornesi enerjia duranti fadjas di 
enerjia, elimina karbonu y kria oportunidádis ekonómikus. 

· Spandi uzu di infrastrutura verdi (isto é, reduzi inundason óras ki ta restaurádu pantanus salgádu). 

 
Edifísius Adaptádu: 
Konstrui ô moderniza kazas y enprezas pa rezisti riskus aumentádu di inundason 
y adapta ku tenperaturas más kenti. 

 
Ason Propostu  

 
· Atualiza zonamentu y regulamentus di konstruson pa un novu dezenvolvimentu prontu pa efeitus y 

splora opson di adaptason pa edifísius ezistentis. 
· Prepara edifísius ki ta enfrenta maior risku y ki ta sírvi públiku. 
· Promovi asesu a seguru kontra inundason. 

 

Kuzê Ki Bu Podi fazi 
 

          Djuda Boston Stá Preparádu pa Klima 

Djunta ku Redi di Bairus Greenovate di Boston y dezenpenha un papel dirétu na kria un plánu di 
rezistênsia di bu bairu através di diálugu na komunidádi Boston Preparádu pa Klima y toma 
medidas na kaza ô na enpreza. 

 

          Elimina Karbonu y  Pôpa Enerjia y Dinheru 

Reduzi emison di karbonu produzindu mudansas na nos klima, ekonomiza enerjia y dinheru 
através di programa Renew Boston (Renova Boston). 

